Yohanes 5:24 “Sungguh benar kata-kata-Ku ini: Sesiapa yang mendengar
kata-kata-Ku dan percaya kepada Dia yang mengutus Aku, beroleh hidup
sejati dan kekal. Dia tidak akan dihukum, melainkan sudah terlepas
daripada kematian dan mulai benar-benar hidup.”

“Dalam kehidupannya Kristus adalah contoh yang
menunjukkan kepada kita bagaimana untuk hidup

Dalam kematian-Nya Dia adalah korban yang

melunaskan dosa kita

Dalam kebangkitannya Dia seorang penakluk

Dalam kenaikannya Dia seorang raja

Dalam syafaatnya Dia seorang imam besar.”
MARTIN LUTHER

Dari Meja Pengarah

Salam sejahtera dari kami semua di Pusat Kajian Lutheran — FELCMS. Dengan
rahmat dan kuasa Tuhan, perjalanan kami sepanjang tahun 2025 adalah baik. Semasa kita
menghampiri Minggu Suci, marilah kita terus memandang ke hadapan kepada kemenangan dan
kuasa Yesus di Kayu Salib. Jumaat yang mulia, mengingatkan kita tentang pengorbanan dan
kasih Kristus yang besar untuk orang berdosa dan Paskah mengingatkan kita tentang
kemenangan atas dosa, kematian dan syaitan; kemenangan ini Yesus kongsikan dengan kita.
Marilah kita berpegang pada janji dan rahmat-Nya untuk perjalanan yang bermakna di hadapan
dengan menyerahkan jalan kita kepada Tuhan. Seperti yang kita perhatikan dalam Mazmur 37:5
“Serahkanlah hidupmu kepada TUHAN dan percayalah kepada-Nya, maka la akan
melaksanakannya.” Marilah kita terus mengakui Ketuhanan Kristus dan menyerahkan hidup kita
semasa kita menempuh tahun 2025.

Begitu juga, Luther dalam ulasannya mengenai Kejadian menyatakan: "Tetapi
adalah subjek utama dari semua Kitab Suci untuk mengetahui dan memahami Tuhan apabila
Dia membuat janji. Kerana Dia membantu dan memberikan sokongan dengan merealisasikan
janji-janji-Nya ... " (LW 8:201). Tambahan pula, seperti yang kita baca dalam Mazmur 20:4,
Tuhanlah yang boleh membuat rancangan kita untuk berjaya. Marilah kita menyerahkan semua
rancangan kita kepada Tuhan; kerana, Dia sahaja yang berkuasa untuk memberkati kita dengan
kejayaan.

Seperti yang kita ketahui, Pusat Kajian Lutheran telah ditubuhkan untuk memenuhi
keperluan Gereja dalam meningkatkan kefahaman Identiti Lutheran. Kami melakukan ini
dengan sokongan Lutheran Church of Australia/IM, Lutheran Church in America/GM,
Evangelical Lutheran Church di Bavaria/MEW dan Persekutuan Lutheran Sedunia.

Oleh itu untuk tahun 2025, pelbagai program telah diatur untuk Paderi2, penuntut
Seminari, Pemimpin Awam Pemuda dan Wanita. Sebahagian daripada program ini akan
dijalankan di Sabah dan juga di Malaysia Barat.

Di Pusat Kajian Lutheran kami terus bekerja berdasarkan Tema Ulang Tahun Ke-10,
iaitu "Berdiri Teguh dan Berusaha Bersama-sama untuk Injil Kristus." (Filipi 1:27). Tema ini
menerangkan aspirasi dan fokus Pusat Kajian Lutheran.

REV DR WILFRED J SAMUEL
Pengarah — Pusat Kajian Lutheran

“Tetapi semenjak Kristus telah mengambil dosa-dosaku, telah mati
untuknya, telah menderita untuk dosa-dosaku, dosa-dosa saya
tidak lagi dapat menyakiti aku; Kerana Kristus sungguh kuat untuk
mereka (dosa-dosa ku), mereka tidak dapat melawanNya, Dia
mematahkan semua kuasa mereka, naik ke Surga dan
memenjarakan dosa dan penderitaan.” Dr Martin Luther

RENUNGAN MINGGU PALMA : 13 April 2025

Teks: Yohanes 12:13 - "Mereka mengambil daun-daun palma, dan pergi menyongsong Dia

sambil berseru —seru: Hosana! Diberkatilah Dia yang datang dalam nama Tuhan!”

Pengenalan: Minggu Palma adalah hari yang penuh sukacita dan memperingati peristiwa

Kristus masuk ke Yerusalem seperti yang dinubuatkan. Orang ramai bersorak sorai dengan

kedatangan Juruselamat dan peristiwa ini juga menandakan permulaan minggu Suci. Walau

bagaimanapun, beberapa hari kemudian, kita tahu Yesus ditangkap dan disalibkan. Orang ramai

dengan cepat mengubah pendapat mereka mengenai Yesus. Di dalam Injil Yohanes 12:12-19,

Yohanes memberikan beberapa perincian mengenai kelompok yang mengikuti Yesus dan

berteriak “Hosana’.

1. Mengikuti Yesus tanpa memahami tujuan — Perkara saperti ini boleh menjadi sangat
mencabar untuk Gereja. Ramai yang mengikuti Yesus, berkemungkinan kurang memahami
mengapa mereka mengikutinya. Di dalam Yohanes 12:16 kita telah membaca, “12:16 Mula-
mula murid-murid Yesus tidak mengerti akan hal itu, tetapi sesudah Yesus
dimuliakan, teringatlah mereka, bahwa nas itu mengenai Dia, dan bahwa mereka telah
melakukannya juga untuk Dia.”. Marilah kita fikirkan sedalamnya tentang persoalan ini dan
memahami mengapa kita mahu mengikut Yesus. Dialah yang menjadi juruselamat kita dan
tiada lagi yang lain yang mempunyai kuasa untuk mengampuni dosa-dosa kita.

2. Mengikuti Yesus untuk melihat tanda-tanda dan mukjizat-mukjizat — Yohanes 12:18
“Sebab itu orang banyak itu pergi menyongsong Dia, karena mereka mendengar, bahwa ia
yang membuat mukjizat itu.” Disini kita mengetahui bahawa kumpulan orang ramai ini
sangat mengagumi Yesus dan melihatnya sebagai seorang selebriti. Alkitab mengingatkan
kita bahawa Yesus melakukan mukjizat-mukjizat itu bukan untuk menjadi selebriti tetapi
menunjukkan kepada orang ramai Dia adalah Mesias yang diutus.

3. Mengikuti Yesus dan menjadi saksi = Dalam Yohanes 12:17 kita membaca mengenai
kumpulan ini, yang sering membuat kesaksian tentang Yesus dan memuliakan Dia.
“Sekarang orang ramai itu yang bersama dengan dia ketika dia memanggil Lazarus dari
kubur dan membangkitkan dia dari kematian terus tersebar dari mulut ke mulut.” Yesus
memanggil kita untuk menjadi pengikutNya, agar kita boleh menjadi saksi Kristus, sehingga
akhir zaman.

4. Mengikut Yesus untuk mencari KesalahanNya — Di dalam Yohanes 12:19, kita mengetahui
bahawa sebahagian dari orang ramai yang telah mengikuti Yesus telah membuatnya dengan
niat yang tidak baik; untuk mencari kesalahanNya. Ini mengingatkan kita bahawa
penentang-penentang perkhabaran injil sedang memerhatikan kita (gereja) untuk mencari
kesalahan kita untuk memusnahkan matlamat kita dan pelayanan kita. Oleh demikian,
hendaklah kita berjalan untuk Kristus; seperti peringatan Rasul Paulus kepada kita di dalam
Efesus 4:1, “Sebab itu aku menasihatkan kamu, aku orang yang dipenjarakan karena Tuhan,
supaya hidupmu sebagai orang-orang, yang telah dipanggil berpadanan dengan panggilan
itu.” Marilah kita berjalan dengan berhati-hati dibimbing oleh Firman dan Roh Kudus.

Doa: Terima kasih Tuhan kerana menghantar anakMu dan membuka jalan kami untuk

dibebaskan melalui kematian Yesus dan kebangkitanNya. Bantu kami untuk berjalan menuju

kemenangan di Kayu Salib dan kebangkitan semula dan bantu kami untuk kekal dengan
kebenaran yang kukuh bahawa Yesus adalah Raja atas segala Raja dan Tuhan dari segala Tuhan.

Dalam nama Yesus kami berdoa. Amen.

https://alkitab.sabda.org/verse.php?book=Yoh&chapter=12&verse=16

RENUNGAN HARI KHAMIS PUTIH : 17 APRIL 2025

Teks: Yohanes 13:1-3 — “Sehari sebelum perayaan Paskah, Yesus sudah tahu bahawa

sudah tiba masanya untuk Dia meninggalkan dunia ini dan kembali kepada Bapa. Yesus

mengasihi semua pengikutnya di bumi, dan Dia akan mengasihi mereka sampai akhir.

Yesus dan pengikut-pengikutnya sedang makan malam. Syaitan telah membangkitkan

keinginan dalam hati Yudas anak Simon Iskariot untuk mengkhianati Yesus. Tetapi Yesus

tahu bahawa Bapa telah memberikan segala kuasa kepada-Nya. Yesus juga tahu bahawa

Dia datang dari TUHAN dan akan kembali kepada TUHAN.”

Pengenalan: Kasih adalah dasar kehidupan Kristian dan tanpa kasih kita tidak dapat

menjadi garam dan terang di dunia. Pengkhianatan itu adalah kata lawan bagi kasih dan

kesetiaan. Kasih adalah nadi dan pemacu utama kehidupan dan misi Kristian. Martin

Luther dalam tulisannya mengenai Kebebasan Seorang Kristian, telah berkata bahawa

"seorang Kristian adalah orang yang bebas dan pada masa yang sama dia adalah

seorang hamba yang melayani semua orang. Pada malam sebelum Dia ditangkap, iaitu,

ketika Dia menghadapi saat-saat penting sebelum penangkapan-Nya, diperhatikan
bahawa Dia pasti mengasihi mereka sampai akhir (13:3), walaupun ketika Dia
mengalami kesengsaraan, dan pada saat-saat kematian-Nya."

1. Dikhianati tetapi KasihNya Berterusan - Kita perlu hadir bersama orang yang kita
sayangi, sesama manusia, dalam kesusahan dan kelemahan mereka. Kristus adalah
Tuhan yang berinkarnasi. Dia datang ke dunia sebagai manusia sejati untuk bersama
kita yang dikasihi-Nya. Tuhan tidak hanya melihat kita dari syurga, tetapi Dia datang
untuk menyertai kita dalam semua penderitaan kita. Walaupun dia dikhianati, kasih
dan kebaikan Yesus terhadap kita tidak berubah.

2. Dikhianati tetapi Yesus Melayani Kita dengan Penuh Kasih Sayang - Kasih Tuhan
Yesus meletakkan kita semua pada kedudukan di mana kita perlu melayani satu sama
lain dengan rendah hati. Yohanes mencatatkan bahawa walaupun "...Bapa telah
memberikan segala kuasa kepada-Nya" (13:3), tetapi Yesus terus berkhidmat seperti
seorang hamba; dan membasuh kaki murid-murid-Nya. Bahkan orang yang akan
mengkhianati-Nya. Misi adalah panggilan Kristian untuk menjadi hamba kepada
semua orang tanpa mengira latar belakang dan kedudukan seseorang itu.

3. Dikhianati tetapi Yesus Menganugerahkan Kehidupan Kekal kepada Orang Berdosa
— (1 Kor 13:8). Walaupun jelas dinyatakan bahawa Yesus tahu bahawa "masanya telah
tiba" (13:1) dan bahawa salah seorang murid-Nya akan mengkhianati Dia (ayat 11)
dan yang lain akan melarikan diri daripada-Nya, namun itu tidak menghalang Dia
daripada menyempurnakan rancangan keselamatan. Oleh itu kerana kasih sayang-
Nya kita juga mesti kekal setia kepada kerja misi, iaitu rancangan keselamatan Tuhan.

Doa: Bapa Syurgawi, kami bersyukur kerana Engkau mengasihi seluruh dunia. Engkau
juga memancarkan kasih sayang-Mu kepada orang lain melalui Yesus. Berikanlah
kami hati yang penuh dengan kasih supaya dengan rela, setia, dan rendah hati dapat
melayani orang lain, dan terus bersinar sepanjang hidup kami. Kami berdoa agar Roh
Kudus memperkasakan kami. Dalam nama Yesus - Amin.

RENUNGAN HARI JUMAAT AGUNG : 18 APRIL 2025
Teks: Lukas 23:33-34/40-43 — “Ketika mereka sampai di tempat yang bernama Tengkorak,
mereka menyalibkan Yesus di situ dan juga kedua orang penjahat itu, yang seorang di sebelah
kanan-Nya dan yang lain di sebelah kiri-Nya. Yesus berkata: ‘Ya Bapa, ampunilah mereka, sebab
mereka tidak tahu apa yang mereka perbuat.” Dan mereka membuang undi untuk membagi
pakaian-Nya.” (33:34) / “Tetapi yang seorang menegor dia, katanya: “TIdakkah engkau takut,
juga tidak kepada Allah, sedang engkau menerima hukuman yang sama? Kita memang
selayaknya dihukum sebab kita menerima balasan yang setimpal dengan perbuatan kita, tetapi
orang ini tidak berbuat sesuatu yang salah.” Lalu ia berkata: ‘Yesus ingatlah akan aku, apabila

Engkau datang sebagai Raja.” Kata Yesus kepadanya: ‘Aku berkata kepadamu, sesungguhnya

hari ini juga engkau akan ada bersama — sama dengan Aku di dalam Firdaus’.”(40-43)

Pengenalan: Golgota, adalah tempat ke mana Yesus telah dibawa untuk disalibkan dan tempat

ini terletak di luar Yerusalem. Perarakan tersebut tiba sekitar pukul sembilan pagi. Kita

mengetahui bahawa gambaran bagi peristiwa penyaliban di dalam Injil Lukas mempunyai skop
yang meluas. Salah satu perkara yang disebutnya adalah berfokus pada peristiwa di mana Yesus
telah menawarkan keselamatan kepada orang—orang berdosa — termasuklah penjenayah yang
telah dijatuhkan hukuman mati bersamaNya. Tindakan Yesus disini memberikan harapan yang
tidak dapat diukur dan menggambarkan belas kasihan Allah, seperti yang disebut di dalam

(Yesaya 1:18)

1. Keazaman Kristus untuk Menghadapi Kematian— Penyaliban adalah cara kematian yang
sangat menyakitkan dan memalukan. Di sini Yesus diletakkan di dalam situasi tersebut demi
keselamatan kita. Jadi, bagi Kristus salib itu bukanlah masalah bagiNya tetapi merupakan
satu penyelesaian; dimana kuasa dosa, maut dan iblis akan dimusnahkan sepenuhnya. Yesus
melaksanakan misi yang dipercayakan kepada Dia oleh Bapa; dan Dia harus memikul salib
itu. la merupakan cara Tuhan untuk menunjukkan kepada kita yang Dia sangat mengasihi
dan prihatin terhadap kita. Oleh itu kini kita yang menjadi anggota gereja dan pengikut Yesus
diamanahkan untuk membawakan Injil (berita baik) kepada mereka yang hilang di dalam
komuniti kita. Yohanes 10:16,“ Ada lagi pada-Ku domba-domba lain yang bukan dari kandang
ini; domba-domba itu harus Kutuntun juga dan mereka akan mendengarkan suara-ku dan
mereka akan menjadi satu kawanan dengan satu gembala.”

2. Doa Kristus untuk para musuhNya — Di dalam konteks seorang manusia biasa, pasti dia akan
menjangkakan bahawa Kristus akan menyumpah musuh-musuhNya dan memusnahkan
orang-orang yang telah menghukumNya dan akan berdoa kepada Bapa untuk memusnahkan
orang-orang yang telah melakukan keganasan terhadapNya. Berbeza dengan apa yang kita
baca di dalam Injil bahawa Yesus berdoa bagi mereka; agar dosa-dosa mereka diampunkan.
Yesus telah bertekad untuk memenuhi kehendak dan misi Tuhan; iaitu melalui penderitaan
dan kematianNya orang-orang berdosa akan diselamatkan. Marilah kita juga mengasihi
musuh kita dan berdoa untuk mereka (Matius 5:44)

3. Janji Kristus untuk Orang Berdosa — Kristus sanggup menjanjikan surga kepada penjenayah
yang telah dihukum bersamaNya kerana Dia adalah Tuhan dan hanya Dia yang mempunyai
kuasa. Surga di sini yang dimaksudkan ialah hidup yang kekal. Hidup yang mengatasi batasan
masa dan ruang.

Doa: Tuhan Bapa kami yang disurga, kami bersyukur untuk Anak Mu, Tuhan dan juruselamat

kami Yesus Kristus yang telah mati bagi kami, agar kami memperolehi hidup yang kekal.

Bantulah kami untuk menjadi pengikutMu yang setia. Dalam nama Yesus, Amen.

RENUNGAN HARI KEBANGKITAN (EASTER) : 20 APRIL 2025

Text: Yohanes 11:25-26 — “Jawab Yesus: ‘Akulah kebangkitan dan hidup; barangsiapa percaya
kepada-Ku, ia akan hidup walaupun ia sudah mati. Dan setiap orang yang percaya kepada-Ku,
tidak akan mati selama-lamanya. Percayakah engkau akan hal ini?’ ”

Pengenalan: Easter ialah perayaan untuk rayakan kemenangan Yesus atas dosa/maut/iblis dan
persembahanNya yang benar untuk memperdamaikan kita dengan Tuhan. Manusia
sememangnya mempunyai kapasiti untuk menyelesaikan banyak masalah tetapi bila
berhadapan dengan isu DOSA, MAUT DAN IBLIS, manusia tidak berdaya. Jadi dalam konteks
inilah kita menemui cara penyelesaian untuk dosa, maut dan iblis; yakni kemenangan melalui
kebangkitan Yesus. Paulus menulis di 1 Korintus 15:55-57, “hai maut dimanakah
kemenanganmu? Hai maut, dimanakah sengatmu?” Sengat maut ialah dosa dan kuasa dosa
ialah hukum Taurat. Tetapi syukur kepada Allah, yang telah memberikan kepada kita
kemenangan oleh Yesus Kristus, Tuhan kita. "

1. Dari Maut ke Kehidupan — Ayub 14:14a “Kalau manusia mati, dapatkah ia hidup lagi?” Ayub
mengutarakan soalan yang penting ini, dan setiap agama juga berusaha untuk menyediakan
jawapan untuk soalan tersebut. Orang selalunya takut pada kematian kerana ianya dilihat
sebagai penghujung kehidupan. Kristus melalui kematianNya dan kebangkitanNya telah
membawakan satu harapan bagi kita. Oleh itu Easter adalah hari yang menandakan maut bagi
maut sendiri dan perayaan untuk kehidupan yang kekal dalam Yesus.

2. Diselamatkan Kerana Kasih Kurnia dan dilindungi dari Kematian Kedua Kali — “Siapa
bertelinga, hendaklah ia mendengarkan apa yang dikatakan oleh Roh kepada jemaat-jemaat.
Barangsiapa menang, ia tidak akan menderita apa-apa oleh kematian yang kedua.” Wahyu
2:11. Prinsipnya adalah mudah: mereka yang lahir sekali akan mati dua kali, mereka yang
telah lahir dua kali (bermaksud lahir secara fizikal dan juga mengalami ‘lahir-semula’ di dalam
kelahiran Rohaniah), akan mati hanya satu kali. Kerana kasih kurnia Allah orang-orang percaya
akan diselamatkan dari kematian di neraka. “Sebab karena kasih karunia kamu diselamatkan
oleh iman; - itu bukan hasil usahamu, tetapi pemberian Allah.” Efesus 2:8
3. Hidup Sebagai Seorang Kristian yang Menang — “Dialah yang menyelamatkan kita dan
memanggil kita dengan panggilan Kudus—bukan berdasarkan perbuatan kita, melainkan
berdasarkan maksud dan kasih karunia-Nya sendiri,yang telah dikaruniakan kepada kita dalam
Kristus Yesus sebelum permulaan zaman...” 2 Timotius 1: 9-10. Kehidupan sebagai seorang
Kristian yang menang bermula dengan pemahaman yang jelas mengenai keselamatan dan
pengampunan yang diperolehinya kerana kebangkitan Kristus. Ini akan disusuli dengan
transformasi melalui kehadiran Roh Kudus dan juga Firman Tuhan dalam kehidupannya.
Seperti kata Luther: “Dia yang telah hilang penglihatan mengenai Firman Tuhan akan berputus
asa; suara dari Surga tidak lagi dapat menolong dia; melainkan dia hanya mengikuti suara dari
hatinya yang kalangkabut.” ("Of God's Word", Table Talk)

Doa: Tuhan Bapa kami di Surga, kami berterima kasih untuk anakMu Yesus Kristus juruselamat

kami, yang telah menebus kami dari dosa dan telah membuka pintu surga supaya kami dapat
masuk secara percuma oleh kerana kasih karunia melalui iman. Amen.

6|Page



<RAN
m

=
CENTSY

LSC EVENTS SCHEDULE - 2025

Bulan

Acara

12-14 Februari

Retreat Pastor ELCM (Latihan Pengkhususan Lutheran)

2-4 April PCS - Latihan Pembantu Pendeta/ Penginjil (Sijil dalam Kursus Pelayanan Lutheran
Modul 3) — Kudat

8-10 Mei Seminari Teologi Malaysia — Syarahan Modul Tamil

14-15 Mei Forum Misi Mekong / Mesyuarat NIC di Hong Kong

18-31 Mei Lawatan Sambil Belajar Jerman — PCS, BCCM, Latihan Fakulti/ Pastor ELCM Bahasa
Malaysia

8-10 Julai Persidangan Pendeta ELCM (Latihan Kekhususan Lutheran)

24-26 Julai Latihan Pendeta/ Penginjil Orang Asli di Cameron Highlands (LCM)

8-9 Ogos PCS - Latihan Pembantu Pendeta/ Penginijil (Sijil dalam Kursus Pelayanan Lutheran
Modul 4) — Kudat

15-17 Ogos ELCM - Karakter Tersendiri Lutheran — Bukit Mertajam

8-9 September

Seminari Luther — (Latihan Karakter Tersendiri Lutheran — Kudat)

10-12 September

Luther Seminary — Kursus Ekumenik

20 September

Seminar Mandarin — Ibadah, Sakramen dan Misi — Refleksi Lutheran (MELALUI ZOOM)
9 pagi — 1 tengah hari

25-27 September

Seminar Bahasa Inggeris — Pemahaman Lutheran tentang Roh Kudus, Karunia Roh
Kudus dan Buah Roh Kudus - Tempat- Pusat Luther (LCM) — PJ

10-14 November

Forum Misi Mekong — Bangkok

18-22 November

Lawatan FELCMS ke BCCM Sabah

27-29 November

PCS - Latihan Pembantu Pendeta/ Penginjil (Sijil dalam Kursus Kementerian Lutheran
Modul 5) — Kudat

Pusat Kajian Lutheran — Aktiviti2 Yang Sudah Selesai

Pemimpin2 Gereja Lutheran Batak di Indonesia menghadiri program Identiti Lutheran yang
dikendalikan oleh Pusat Kajian Lutheran di Seminari Theoloji Malaysia (23 -24 Januari 2025)

Evangelical Lutheran Church in Malaysia - Persidangan Paderi/Pelayan

27 Pastor, pekerja
Gereja dan diakonia
telah mengambil
bahagian dalam

persidangan yang
memfokuskan
kepada
“REKONSILIASI”

LSC diberi dua sesi
untuk mengukuhkan
identiti Lutheran;
jaitu: "Kunci2
Pelayanan" dan
"Pengakuan/
Pengampunan"

Persidangan ini
diadakan di Pusat
LaSalle di Ipoh Perak.

LSC telah dijemput
untuk melakukan
program Identiti
Lutheran yang
serupa untuk Gereja-
gereja daerah Utara
ELCM pada 15-17
Ogos 2025

Dr Wilfred memberi ucapan kepada peserta Persidangan Antarabangsa Lutheran Asia yang
dianjurkan oleh ELCA di Kota Kinabalu, Sabah dari 14-21 Januari

Delegasi Persidangan ALIC melawat Kampung MARI-MARI untuk pendedahan budaya

PERLANTIKAN REV CHRISTOPHER GEREJA PROTESTAN DI SABAH SEBAGAI
BISHOP GEREJA PADA 8 MAC 2025

MENGASIH
SERTUMBUH
e

THE PROTESTANT CHURCH IN SABAH

Pelawat ke Pusat Kajian Lutheran

Rev Jan dan isteri dari Myanmar 17 Januari 2025 * Lukas dari ELCB melawat LSC pada 18 Mac 2025

Saudara Tony dari Kanada dan saudara Lawrence dari Gereja Anglikan Sabah

Pelajar Tahun Satu Seminari Teologi Sabah dari Bahagian Bahasa Inggeris, Bahasa Cina
dan Bahasa Malaysia telah melawat Pusat Kajian Lutheran pada 7 Januari 2025

LAWATAN SAMBIL BELAJAR KE JERMAN (19-30 MEI 2025)

Pusat Pengajian Lutheran akan menganjurkan Lawatan Sambil Belajar ke Tanah
Reformasi Luther. Objektif lawatan sambil belajar ini adalah untuk membantu gereja
PCS, BCCM, ELCM, dan gereja2 denominasi lain yang terlibat secara aktif dalam
pelayanan supaya dapat memahami apa itu Reformasi dan Teologi Protestan semasa
mereka melawat tanah Reformasi dan mengambil bahagian dalam beberapa
seminar. Lawatan Sambil Belajar ini ditaja oleh Gereja Lutheran di Bavaria (Mission
OneWorld). Kami mengambil kesempatan ini untuk mengucapkan terima kasih
kepada Rev. Thomas Paulsteiner kerana membantu pastor2, pensyarah2, dan
pemimpin gereja indigenous di Malaysia untuk menyertai Lawatan Sambil Belajar ini.
Seramai 25 orang peserta akan terlibat dalam program pengajian tersebut.

Castle Wartburg

Rumah Luther di Wittenberg Castle Church — Wittenberg

PUSAT KAJIAN LUTHERAN - FELCMS

VISI
UNTUK MENINGKATKAN IDENTITI DAN PENGAKUAN LUTHERAN YANG

BERPUSATKAN KRISTUS DAN ALKITAB
MISI

UNTUK MEMPERKASAKAN GEREJA LUTHERAN DALAM PENGETAHUAN,
KEPERCAYAAN DAN APLIKASI AJARAN ALKITAB LUTHERAN SECARA KONTEKSTUAL
DALAM MISI DAN PELAYANAN

OBIJEKTIF

1. Untuk menawarkan perkhidmatan kepada Gereja-Gereja Lutheran di Asia Tenggara
dengan melatih pastor, orang awam dan pelajar untuk berkhidmat di gereja mereka
dan dalam komuniti.

2. Menyediakan pusat penyelidikan dan pengajian pasca siswazah dalam Teologi
Lutheran untuk pelajar siswazah.

3. Untuk menyediakan sumber perpustakaan, penterjemahan dan penerbitan bahan
kajian Lutheran yang berkaitan untuk digunakan dalam gereja-gereja tempatan dan
untuk tujuan penyelidikan.

4. Untuk menjalin rangkaian dengan rakan2 misi serantau dan antarabangsa yang lain,
institusi Teologi Lutheran dan Pusat Kajian Lutheran serantau untuk berkongsi
penerbitan, sumber, idea dan teknologi.

e Contact Address: 26 Jalan Pinggir, Off Jalan Istana, 88400, Kota Kinabalu, Sabah,
Malaysia

e Email: Isc.felcms@gmail.com

